
До : Градоначалникот на Општината 
Почитуван Градоначалник, 
Заедницата на единиците на локалната самоуправа на Република Македонија - ЗЕЛС ги подготви следните поважни информации од активностите што ги спроведуваше во текот на изминатиот период. 
Од 5 -26 јуни, 2010 година       Промоција на уште четири региони и општините во нив, во рамките на ,,Сакај ја Македонија, уживај во својата татковина“

Нa 05 јуни, на скопскиот плоштад ,,Македонија“, во рамките на манифестацијата,, Промотивни денови на регионите“, под мотото ,,Сакај ја Македонија, уживај во својата татковина“ во организација на ЗЕЛС и осумте центри за развој на регионите, со поддршка на ГТЗ, се претстави Југоисточниот регион, на 12 јуни беше Источниот регион, на 19 јуни- Југозападниот и на 26 -Скопскиот регион и општините во нив. На 8 јули, ќе се претстави и Вардарскиот регион, кога во Скопје ќе се оддржи, Регионалната Конференција на Заедничкиот консултативен комитет меѓу Република Македонија и Комитетот на регионите на Европската унија, со што се заокружува претставувањето на сите региони од земјава. 
Особено високите горештини, кога беше претставувањето на Источниот регион, или дождливото време за Југозападниот регион, не ги поколеба  граѓаните да дојдат и да се запознаат со сите стопански, туристички, културни  потенцијали со кои располагаат овие региони. Сите региони и општините во нив, имаа подготвено богати промотивни материјали, а на штандовите беа презентирани  најзначајните карактеристики од овие краишта. Исто така посетителите ги привлекуваше и богатат и разбновидна културно –уметничка програма со која се престави секој регион. Претседателот на ЗЕЛС, Коце Трајановски, го посети претставувањето на секој регион,а Премиерот Никола Груевски, беше на претставувањето на Источниот регион. Манифестацијата имаше голема посетеност и предизвика интерес кај граѓаните и медиумите. 
06, јуни, 2010 година               Нацрт- стратегијата на ЗЕЛС за 2011 -2015 година, доставена на разгледување до  општините 
Комисијата за стратегиско планирање, формирана со одлука на Управниот одбор на ЗЕЛС,составена од градоначалниците на општините Карпош, Гостивар, Дебар, Илинден и Арачиново и претставници од стручната служба на ЗЕЛС, ја подготвија нацрт верзијата на новиот Стратегиски план на ЗЕЛС за периодот 2011-2015 година. Нацрт верзијата е испратено до сите општини на разгледување и по сублимирањето на добиените предлози и насоки истата ќе биде ставена на усвојување од Управниот одбор на ЗЕЛС.
Нацрт Стратегијата опфаќа осум стратегиски цели: 1. Лобирање и градење на капацитетите за лобирање 2. Тековно решавање на проблемите 3.Финансиска стабилност на општините 4. Воспоставување на систем на обука на претставниците на ЕЛС  5. Поддршка за користење на предпристапни ЕУ фондови 6. Ажурност на комисиите 7. Обезбедување на финансиска оддржливост на ЗЕЛС 8.Зајакнати капацитети на стручната служба на ЗЕЛС. Нацрт- стратегијата содржи и акционен план за реализација на целите.Активностите околу стратешкото планирање се реализираат со експертска и финансиска поддршка на Програмата за човеков и институционален развој на УСАИД
10 јуни, 2010 година                                                 Комисија за образование  при ЗЕЛС Со цел да се овозможи максимална искористеност на  53 000 компјутери од владината програма ,, Компјутер за секое дете”,  УСАИД Проектот за основно образование, по барање на МИО,  обезбеди 2100 уреди, т.н Аццесс Поинтс или пристапни точки, кои ќе овозможат безжичен интернет пристап до секоја училница за одделенска настава. Овие уреди ќе бидат дистрибуирани до сите општини, односно училиштата , заедно со пропратен документ пренос на сопственост од УСАИД ПЕП до општините, како и писмо во кое ќе биде наведено по колку уреди треба да се дистрибуираат до секое училиште во рамките на општината. Документот за пренос на сопственост ќе го потпишае  градоначалникот и ќе се завери со печат и архивски број од општината. Со цел полесно споделување на информации за превземање на натамошната постапка до инсталирање на пристапните точки, Комисијата за образование при ЗЕЛС иницираше, а со помош на центрите за развој на планските региони, организираше регионални средби на претставниците од МИО и  ПЕП , со претставниците од општините. Средбите се организираа во периодот од 22 до 28 јуни, на кои присуствува  лица  задолжени  за информатичка технологија во рамките на општината или на советниците за образование кои добија задолженија да го посетат секое училиште од општината и да пополнат анкетен прашалник за потребата и локациите за поставувањето на пристапните точки. Крајниот термин за завршување на инсталацијата е  30 август, 2010 година, пред започнувањето на новата учебна година.
 11  јуни, 2010 година           Конференција  ,, Патоказ кон поставување систем за финансирање на  еднакви услуги за сите граѓани-следни чекори”.
На 11 јуни, во хотелот ,,Александар палас” , во Скопје, во  организација на УНДП и ЗЕЛС се оддржа тркалезна маса, на тема ,,Патоказ кон поставување систем за финансирање на  еднакви услуги за сите граѓани-следни чекори”. На  трибината учествуваа,  потпретседателот на Владата на РМ, Зоран Ставрески,  министерот за локална самоуправа, Муса Џафери,, постојан претставник на УНДП во нашата земја, Диадра Бојд,  заменик постојан претставник на УНДП,  Ан Мари Али, голем број  градоначалници, како и експертите од Универзитетот-Џорџија Стејт-Ендрју Јанг школата за политички студии, кои  ја подготвија физибилити студијата ,, Финансирање на еднакви услуги за сите граѓани” што беше и тема на разговор. На трибината се разви полезна дискусија по  платформата изведена од препораките и приоритетите на физибилити студијата. Беше истакнато дека обидот да дознаеме каква е реалната состојбата со финансирањето на ЕЛС и кои се можностите за нејзиното подобрување се од голема важност за локалните власти во земјата. Анализите кои ги направи ЗЕЛС во 2008 година покажаа дека македонските општини се убедливо  најсиромашните, споредено со општините  од пет земји од регионот Општините тоа го чувстуваат и во секојдневното извршување на своите надлежности, каде има огромен недостаток од префрлени средства од централната власт, што се рефлектира  на услугите што им се нудат на граѓаните. Изнаоѓањето на вистински реален начин да се пресметаат фискалните капацитети на општините, да се пресмета колку реално чини спроведувањето на доверените  и префрлени надлежности  во процесот на децентрализацијата, како и утврдување на можноста за поголема поделба на даноците и приходите меѓу централната и локалната власт ќе овозможи понтамошно обезбедување на давање на еднакви услуги за сите граѓани во земјава.  Оваа дискусија помогна во зацртувањето на натамошните правци  за создавање на еден нов развоен систем на трансфер на финансиски средства  меѓу централната и локалната власт. Се дискутирапше според клучните претпоставки предвидени со Студијата и Акциониот план каде беа разгледани можностите за нивно прераснување во реално спроведлив, ефективен и оддржлив модел на финансиска реформа. 
23 јуни, 2010 година                     Оддржана деветтата седница на УО на ЗЕЛС
 На 23 јуни, 2010 година, во просториите на хотелот “Градче”, Кочани, со почеток во 11 часот, Управниот одбор на Заедница на единиците на локалната самоуправа на Република Македонија-ЗЕЛС,  ја оддржа својата девета седница. На дневен ред беа  ставени повеќе прашања од важност за работењето на локалните власти, при што членовите на УО  дискутираа и за состојбите што ќе бидат предизвикани во општините со намалувањето на финансиските средства на општините, од последниот ребаланс на државниот буџет.  Особено беа дискутирани проблемите со средствата од образованието за што истиот ден после седницата се организира состанок со Министрите за образование и финансии. Беше разгледана и Предлог - Уредбата за распределба на ДДВ за 2011 година, за која членовите  на УО и дадоа мандат на Комисијата за финансирање при ЗЕЛС да дискутира по ова прашање, да донесе одлука која потоа ке се презентира  пред Министерството за финасии. Комисијата беше свикана итно, веќе следниот ден, на која за Уредбата за распределба на ДДВ за 2011 година беше одлучено стартна сума за сите општини да биде три милиони денари, 88% за сите општини надвор од Скопје, за Градот Скопје и општините во рамките на градот 12%, додека пак останатите средства да се распределат според следниве критериуми: 65% по население, 27% за територија, 8% населени места. На дневен ред на УО беше поставен и текстот на Предлогот за изменување и дополнување на Законот за данок на имот, доставен од страна на Министерството за транспорт и врски. ЗЕЛС претходно истиот го достави на разгледување до сите општини и веќе имаше сумирано забелешки кои беа усвоени со одредени дополнувања од страна на УО. На седницата се разгледа и текстот на Законот за судир на интересите, имено за одредени членови од овој закон УО одбор одлучи да побара толкување од Законодавно – правната комисија при Собрание на РМ како и од Антикорупциската комисија со цел доследна примена на истите. Исто беа разгледани и мерките за штедење на Владата на РМ. Заклучок беше да се испратат до сите општини и да се следи нивната примена по општините. 
На 23 јуни, 2010 година           Состанок на претставници од ЗЕЛС со министерот за финансии и министерот за образование 
Веднаш по состанокот на Управниот Одбор на ЗЕЛС, на 23 јуни, делегација предводена од Претседателот Трајановски се упати на состанок со министерот Ставревски и министерот Тодоров. Тема на состанокот беше недостаток на сретства во дотациите за образование, кои произлегоа од основниот буџет за 2010 година, но и од ребалансот на истиот.  По излагање на претставниците на ЗЕЛС за недостаток на сретства во 2010 година, кои воглавно се настанати заради зголемување на платите на наставниот кадар, воведување на нова генерација задолжително образование, но и перманентно покачувањње на  енергенсите, збор зема министерот за финании. Тој истакна дека со ребалансот се обезбедени сретства согласно потпишаниот колективен договор, со што се покриваат потребите за платите на наставниот кадар. Околу сите други барања тој истакна дека сретства во буџетот за тоа нема, дека како и многу други земји Македонија се наоѓа во финансиска криза и дека општините треба да превземат активности и мерки на штедење исто како и централните власти. Тој им препорача на општините да се обидат да преговараат со економските оператори за обезбедување на превоз  и на тој начин да ги намалат цените. Една од идеите кои тој ја препорача е дека можеби би требало да се размислува и за групна јавна набавка за превоз, за сите општини, која би била организирана преку ЗЕЛС. 
На состанокот, претставниците на министерството за финансии истакнаа дека општините, а согласно колективниот договор, немаат веќе обврска да исплатуваат дополнителни сретства на наставниците за  превоз, односно оние 825 денари, кои наставниците ги бараат. Со воведување на бруто плата и со колективниот договор, таа категорија е укината, така да тука престанува обврската на општините. 
Од претставниците на ЗЕЛС излезе и барање на општините да им се префрлуваат сретства од концесиите, иако концисионерите плаќаат со обврзници, бидејќи тоа не било случај до сега. Министерот Ставревски рече дека немало да се дозволи повеќе плаќањето на концесиите да се врши со обврзници.
На 24 јуни, 2010    Состанок на  Комисијата за финансии при ЗЕЛС и состанок на  Комисија за следење на развојот  на системот за финансирање на општините
На 24 јуни се одржа состанок на Комисијата за финансирање при ЗЕЛС со една точка на дневниот ред -Уредба за распределба на ДДВ по општините во 2011 година.За истата Уредба расправаше и Управниот Одбор на ЗЕЛС на деветата седеница на УО, одржана на 23 јуни, во Кочани,каде оваа Комисија доби мандат да го разгледува ова прашање и да одлучи по истото. Предлогот добиен од министерството за финансии беше дека стартната позиција за секоја општина треба да биде 3,5 милиони денари, а остатокот на расположивите сретства ќе се дели согласно следните критериуми: 65% по број на жители, 27% по површина аи 8% по број на населени места.
Членовите на комисијата за финансирање, на состанокот истакнаа дека имало големо несогласување особено на големите општини, со ланската распределба од стартни 3 милиони и дека доколку се прифати новата идеја за стартна распределба од 3,5 милиони, тоа ќе предизвика уште поголемо незадоволство. Сакајќи сепак да им излезат во пресрет и на помалите општини, кои вистински се борат за секој денар приход, тие се согласија да излезат со став дека распределбата треба да започне со стартни 3 милиони денари за секоја општина.
На состанокот во министерството за финансии, претставниците на ЗЕЛС излегоа утврдениот предлог, кој беше едногласно потврден и од останатите членови на Комисијата за следење на развојот на системот за финансирање на општините.
Освен оваа уредба, на состанокот се дискутираа и другите уредби, кои воглавно остануваат исти како и за 2010 година. Единствена новост е дека согласно уредбата за финансиорање на културата, во 2011 година сретства ќе добиваат и општините кои немаат културни институиции. Сретствата ќе можат да ги искористат за финансирање на културните манифестации, кои ги спроведуваат во своите општини.
ЗЕЛС го достави на разгледување до општините најновиот Предлог на новиот  закон за градежно земјиште 
Министерството за транспорт и врски, во јуни, ја достави прочистената верзија од текстот на Предлогот на новиот закон за градежно земјиште до сите релевантни институции  за  утврдување на нивното мислење,  а ЗЕЛС истиот го достави  до општините.  Со овој Предлог на закон се воведуваат значајни измени во управувањето со градежното земјиште,  измени  што ги иницираше ЗЕЛС и општините уште со започнувањето на процесот на децентрализацијата во нашата земја, кога се бараше општините да станат сопственици на градежно неизграденото земјиште. Под силен притисок на ЗЕЛС, Владата на крајот од минатата година, објави дека општините ќе управуваат со градежното неизградено земјиште на нивната територија, од 1 јануари 2011 година, за што поинтензивно пристапи кон утврдувањето на законската регулатива. 
Комисијата за урбанизам пти ЗЕЛС во изминатиот период активно се вклучи во интензивната подготовка на новите законски решенија, со кои ќе се овозможи локалните власти да имаат можност во името на државата да управуваат и располагаат со градежното неизградено земјиште што се наоѓа на  нивната територија, а и да се стекнат со право да бидат сопственици на земјиште. Во предложените законските одребди е предвидено ЗЕЛС Тренинг центарот да го организира и спроведе обучувањето на овластените општински лица, за да можат адектватно  да ја спроведуваат постапката за продажба и закуп на градежното неизградено земјиште на нивна територија, во името на државата. Со издавањето на лиценците, ќе се гарантира подготвеноста на општините за превземање на овие активности. Исто така во законските одребди е предвидено  формирање на Национален совет за градежно земјиште, во кој е предвидено ЗЕЛС да има тројца претставници .
ЗЕЛС тренинг центарот реализираше обуки и за внатрешните ревизори и просветните инспектори

Заедницата на единците на локалната самоуправа на Република Македонија-ЗЕЛС  на 22 јуни, 2010 година ја одржа обуката „Внатрешна ревизија и внатрешна контрола во јавниот сектор”  наменета за општинските внатрешни ревизори.  Учесниците беа запознати со концептот за јавната внатрешна финансиска контрола, текот на имплементацијата на новиот закон за јавна внатрешна финансиска контрола, за внатрешната ревизија во јавниот сектор во земјата, организација и принципи за работа на внатрешната ревизија, како и за управувањето со ризикот и внатрешната ревизија. 
Учесниците заклучија дека внатрешната ревизија и контролата во јавниот сектор е клучен елемент за транспарентното работење на општината, за имплементацијата на стандрадите во секојдневното функиционирање на општините, како и област која сигурно води кон квалитетно и правилно исполнување на нјадлежностите на ЕЛС согласно прописите.   
Тренинг центарот на ЗЕЛС – ЗТЦ заедно со стручните лица од Секторот за јавна внатрешна финансиска контрола при Министерството за финансии на Република Македонија, ја реализираа обуката на која учество земаа 25 внатрешни ревизири од општините во Република Македонија. 
ЗЕЛС Тренинг центарот-ЗТЦ продолжи со обуката за “Примена на општата управна постапка во надлежностите на ЕЛС”, така што на 24 јуни, 2010 ја намени за овластените инспектори и вработени во одделенијата за образование/просвета во општинските администрации. Општиот дел од обуката го спроведоа стручните лица од Државниот управен инспекторат при Министерството за правда на РМ, а посебниот дел од Програмата го образложија претставници од Државниот просветен инспекторат при Министерството за образование на Република Македонија, Сефадин Елези и Антоанела Стојановска.  Образованието е трета по ред област во која вработените од оптштините активно спроведуваат локална надлежност. Во арпил и мај , оваа година, беа опфатени урбанизмот и градежништвото и животната средина. Одзивот за потреба од стручно усовршување е голем, со што општините покажуваат дека има потреба и волја да вложуваат во сопствениот општински човечки стручен капацитет. Овие обуки се спроведуваат со уплата на износ за партиципација со кој се покриваат основните трошоци за спроведување на потребните обуки.   
ЗЕЛС го поддржува одложувањето на примената на Законот за гробишта и погребални услугии
ЗЕЛС упати писмо до Министерството за транспорт и врски, со кое  ја поддржа иницијативата на  Асоцијацијата на даватели на комунални дејности ( АДКОМ) за одложување на примената на Законот за гробишта и погребални услуги, за период од три години. Особено, беше иницирано барањето, доколку одложувањето не може да се реализира  подеднакво за сите општини, да се обезбеди одложување на примената на законот за општините кои имаат најмногу 20.000 жители. Причината за ваквото барање е поради неможноста општините да обезбедат пооделени правни субјекти за извршување на услугата и  пооделен давател на погребални услуги, поради неекономичноста за помалите средини, каде на јавните тендери воопшто и не се пријавуваат вакви правни субјекти. Наспроти ова, пак инспекторските служби, на терен, започнале со изрекување  на казнени мерки за општините, за непочитување на законските одредби. Ова прашење беше разгледувано од страна на УО и доби едногласна поддршка за одложување на примената на законот за три години. 

